
Владимир Уйба: «Национальнӧй спорт сикасъяс кыскӧны том йӧзӧс видзны Чужан муын культура озырлунсӧ»
Регионса Юралысь участвуйтіс Коми Республикаса войтырлӧн лямпа-лызьӧн ордйысян спорт федерациялӧн отчётно-выборнӧй собраниеын.
«Национальнӧй спорт сикасъяс паськӧдӧны челядьӧс да том йӧзӧс физическӧя да духовнӧя быдтӧмын позянлунъяссӧ, кыскӧны найӧс Чужан мулӧн культура озырлун, сылӧн вуж-подув дорӧ. Миян челядь кӧ оз кутны помнитны вуж-подувъяссӧ, ми воштам войтырлысь аслыспӧлӧслунсӧ, - шуис Коми Республикаса Юралысь. – Та вӧсна регионъясын ёна сӧвмӧдӧны национальнӧй спорт сикасъяс, и Коми Республика лоӧ нырччысьяс пиысь ӧтиӧн. Эска, мый лямпа-лызьӧн ордйысьӧмъяс заводитісны ёнджыка сӧвмыны 2018 воын Коми Республикаса войтырлӧн лямпа-лызьӧн ордйысян спорт федерация лӧсьӧдӧм бӧрын. Ӧткодя мӧвпалысь йӧз вермисны кыскыны ас дорас войтырӧс да ызйӧдны выль спортивнӧй ордйысьӧмъяс да площадкаяс дорӧ». 
Регионын котыртӧма ас ордйысьӧмъяс, фестивальяс, мастер-классъяс. Тані нуӧдсьӧны лямпа-лызьӧн ордйысьӧмъяс серти регионса Кубок, Чемпионат да Первенство, республиканскӧй ордйысьӧмъяс. Некымын воӧн спортивнӧй ордйысьӧмъяссӧ кутісны нуӧдны унджыклаын, шуам, 2021-2022 воясын ордйысьӧмъяссӧ нуӧдісны Удора, Чилимдін, Луздор, Кӧрткерӧс, Сыктыв районъясын.
«Национальнӧй спорт сикасъяс да ворсӧмъяс» дисциплина сетсьӧ Питирим Сорокин нима Сыктывкарса канму университетын, лэдзӧны тематическӧй велӧдан-методическӧй литература. 
Бур пример пыдди Владимир Уйба вайӧдіс Изьва район. Республикаын тайӧ дзик ӧти муниципалитет, кӧні 1992 восянь профессиональнӧя дасьтӧны войвыв многоборье серти спортсменъясӧс, кытчӧ пырӧны беддьӧн котралӧм, ылна вылӧ чер шыблалӧм, хорей вылӧ тынзян шыблалӧм, утіча вомӧн чеччалӧм, кык кокӧн йӧткыштчӧмӧн куимысь чеччыштӧм. Юрсиктын мунӧны «Изьваса вермасьӧмъяс» быд вося фестиваль да Коми Республикаса Чемпионат. 2022 вося моз тӧлысьын миян спортсмен-многоборецъяс медводдзаысь петкӧдлісны республикаӧс «Берингийскӧй ворсӧмъяс» Арктикаса вужвойтыръяслӧн спортивнӧй фестиваль вылын, коді вӧлі Чукоткаын.
2007 воын «Коми войтыр» дінмукостса ӧтйӧза ӧтмунӧмлӧн веськӧдлӧм улын лоис «Лямпиада» фестиваль, код отсӧгӧн заводитіс сӧвмыны Коми Республикаса войтырлӧн выль спорт сикас – лямпа-лызьӧн ордйысьӧм. 2022 воын фестивальын участвуйтіс регионса Юралысь Владимир Уйба да муніс кост лямпа вылын.
«Фестивальыс збыль лоӧ уна йӧза мероприятиеӧн. Лямпа-лызьӧн ордйысьӧмъяс лоӧны зэв нималанаӧн татчӧс олысьяс пӧвстын. Бать-мам локтӧны тӧждысьны асланыс челядь вӧсна, и тайӧ зэв колана, сы вӧсна мый тадз ми артмӧдам быдмысь войтырлысь историческӧй вуж-подув дорӧ пыдди пуктӧм. Ме кора республикаса став олысьясӧс участвуйтны тайӧ сьӧлӧм босьтчӧдан мероприятиеын!» - пасйис Владимир Уйба. 
2017 воын лямпа-лызьӧн ордйысьӧмъяссӧ вӧлі официальнӧя пыртӧма Спорт сикасъяслӧн ставроссияса реестрӧ. Регионса Вынйӧр сӧвмӧдан да спорт министерствоӧн примитӧма нормативнӧй документъяс, кодъяс урчитӧны тайӧ национальнӧй спорт сикассӧ.
Лямпа-лызьӧн ордйысьӧмъяссӧ пыртӧма сизим муниципалитетын. «Лямпа-лызьӧн ордйысьӧмъяс» Коми Республикаса войтырлӧн спорт сикасын спорт мастер» спорт ним сетӧма 19 спортсменлы.
 Коми Республикаса Юралысь Владимир Уйба сетіс Федерацияса водзмӧстчысьяслы канму наградаяс да морӧсвыв пасъяс.
«Ыджыд аттьӧ, медводз, республикаын олысьяслы сыысь, мый пыдди пуктанныд национальнӧй спорт сикас. Ыджыд аттьӧ республикаса Веськӧдлан котырлы, Владимир Викторович Уйбалы, сыысь, мый медводдза лунсяньыс, кор локтіс республикаӧ, зільӧ разьны мытшӧдъяссӧ. Эска, мый водзӧ вылӧ тіян отсӧгӧн национальнӧй спорт сикас кутас сӧвмыны оз сӧмын Комиын, но и республика сайын», - аттьӧаліс Коми Республикаса войтырлӧн лямпа-лызьӧн ордйысян спорт федерацияын олӧмӧ пӧртысь директор, тренер-преподаватель Афанасий Габов. 
*** 
Уна во чӧж сьӧлӧмсянь уджалӧмысь, Коми Республикаын физическӧй культура да спорт сӧвмӧдӧмӧ пай пуктӧмысь да дзоньвидза оласног нуӧдны ышӧдӧмысь «Почёта велӧдысь-туйдӧдысь» награднӧй плакетка сетӧма: 
Афанасий Васильевич Габовлы – Коми Республикаса войтырлӧн лямпа-лызьӧн ордйысян спорт сикас федерацияын олӧмӧ пӧртысь директорлы, тренер-преподавательлы; 
«Лямпа-лызьӧн ордйысьӧмъяс» Коми Республикаса войтырлӧн спорт сикасын спорт мастер» морӧсвыв пас да сы дорӧ эскӧданпас сетӧма: 
Василий Геннадьевич Беляевлы – Коми Республикаса войтырлӧн лямпа-лызьӧн ордйысян спорт сикас федерацияын водзмӧстчысьлы;
Михаил Александрович Кетовлы – Коми Республикаса войтырлӧн лямпа-лызьӧн ордйысян спорт сикас федерацияын водзмӧстчысьлы;
Виталий Валентинович Шулеповлы – Коми Республикаса войтырлӧн лямпа-лызьӧн ордйысян спорт сикас федерацияын водзмӧстчысьлы. 
Коми Республикаса канму национальнӧй политика збыльмӧдӧмӧ ыджыд пай пуктӧмысь, Коми Республикаса этнокультурнӧй да кыв унапӧлӧслун сӧвмӧдӧмысь «Коми Республикаын войтырсикас костын лада да ӧтсӧгласа олӧмӧ пай пуктӧмысь» морӧсвыв пас сетӧма: 
Валерий Петрович Марковлы – Коми Республикаса войтырлӧн лямпа-лызьӧн ордйысян спорт сикас федерацияса президентлы.

Владимир Уйба: «Национальные виды спорта приобщают молодёжь к культурному наследию Родины»
Глава региона принял участие в отчётно-выборном собрании Федерации национального вида спорта Республики Коми – гонки на охотничьих лыжах.
«Без сомнения, национальные виды спорта расширяют возможности системы физического и духовного воспитания детей и молодёжи, приобщают их к культурному наследию Родины, к её истокам. Если наши дети не будут помнить истоков, то мы потеряем народную суть, - заявил Глава Республики Коми. – Поэтому в регионах продвижению национальных видов спорта уделяется большое внимание, и Республика Коми в этом плане – один из лидеров. Уверен, что мощный толчок развитию гонок на охотничьих лыжах дало создание в 2018 году Федерации по национальному виду спорта Республики Коми – гонки на охотничьих лыжах. Команда единомышленников сумела привлечь общественное внимание и пробудить интерес к новым спортивным состязаниям и площадкам». 
В регионе сформирована своя линейка соревнований, фестивалей, мастер-классов. Здесь проводятся Кубок, Чемпионат и Первенство региона, республиканские соревнования по гонкам на охотничьих лыжах. За несколько лет проведения спортивных состязаний расширилась их география, например, в 2021-2022 годах соревнования принимали Удорский, Усть-Цилемский, Прилузский, Корткеросский, Сыктывдинский районы. 
Дисциплина «Национальные виды спорта и игры» преподаётся в Сыктывкарском государственном университете имени Питирима Сорокина, издаётся тематическая учебно-методическая литература. 
В качестве положительного примера Владимир Уйба привёл Ижемский район. Это единственный в республике муниципалитет, где с 1992 года профессионально готовят спортсменов по северному многоборью, куда входят бег с палкой, метание топора на дальность, метания тынзяна на хорей, прыжки через нарты, тройной прыжок с отталкиванием двумя ногами. В райцентре проходят ежегодный фестиваль «Ижемские состязания» («Изьваса вермасьӧмъяс») и Чемпионат Республики Коми. В августе 2022 года наши спортсмены-многоборцы впервые представляли республику на спортивном фестивале коренных народов Арктики «Берингийские игры», который проходил на Чукотке. 
В 2007 году под эгидой межрегионального общественного движения «Коми войтыр» появился лыжный фестиваль «Лямпиада», который и дал старт развитию нового национального вида спорта Республики Коми – гонок на охотничьих лыжах. В 2022 году в фестивале принял участие Глава региона Владимир Уйба и прошёл дистанцию на лямпах. 
«Фестиваль поистине становится массовым мероприятием. Гонки на охотничьих лыжах становятся очень популярными среди местного населения. Родители приходят поболеть за своих детей, и это очень важно, поскольку мы так формируем у подрастающего поколения уважительное отношение к историческим корням. Я призываю всех жителей республики поучаствовать в этом захватывающем мероприятии!» - отметил Владимир Уйба. 
В 2017 году гонки на охотничьих лыжах были официально включены во Всероссийский реестр видов спорта. Региональным министерством физической культуры и спорта приняты нормативные документы, регламентирующие этот вид национального спорта. 
Гонки на охотничьих лыжах культивируются в семи муниципальных образованиях. Спортивное звание «Мастер спорта по национальному виду спорта Республики Коми «гонки на охотничьих лыжах» присвоено 19 спортсменам. 
Глава Республики Коми Владимир Уйба вручил активистам Федерации государственные награды и нагрудные знаки. 
«Огромное спасибо, прежде всего, жителям республики за то, что поддерживают национальный вид спорта. Огромное спасибо Правительству республики, Уйба Владимиру Викторовичу, что с первого дня, как приехал в республику, вошёл в стезю национальных проблем и пытается их решить. Надеюсь, что в дальнейшем с Вашей помощью национальный вид спорта не только будет развиваться в Коми, но и шагнёт за пределы республики», - поблагодарил исполнительный директор Федерации национального вида спорта Республики Коми – гонки на охотничьих лыжах, тренер-преподаватель Афанасий Габов. 
*** 
За многолетний добросовестный труд, вклад в развитие физической культуры и спорта в Республике Коми и пропаганду здорового образа жизни наградная плакетка «Почётный наставник» вручена: 
Габову Афанасию Васильевичу - исполнительному директору Федерации национального вида спорта Республики Коми – гонки на охотничьих лыжах, тренеру-преподавателю; 
Нагрудный знак «Мастер спорта по национальному виду спорта Республики Коми «Гонки на охотничьих лыжах» и удостоверение к нему вручены: 
Беляеву Василию Геннадьевичу – активисту Федерации национального вида спорта Республики Коми – гонки на охотничьих лыжах; 
Кетову Михаилу Александровичу – активисту Федерации национального вида спорта Республики Коми – гонки на охотничьих лыжах; 
Шулепову Виталию Валентиновичу – активисту Федерации национального вида спорта Республики Коми – гонки на охотничьих лыжах. 
За значительный вклад в реализацию государственной национальной политики Республики Коми, развитие этнокультурного и языкового многообразия Республики Коми нагрудный знак «За вклад в межнациональный мир и согласие в Республике Коми» вручён: 
Маркову Валерию Петровичу – президенту Федерации национального вида спорта Республики Коми – гонки на охотничьих лыжах.

